
 Հարկադիր կաըարումն ապահովող ծառայության Երևան քաղաքի Աջափնյակ և Դավթաշեն բաժնի  հարկադիր կատարող արդարադատության  լեյտենանտ  Հ.Կոգարովս  ուսումնասիրելով 22.05.2018թ. վերսկսված թիվ 03980320 կատարողական վարույթի նյութերը.

Պ  Ա  Ր  Զ  Ե  Ց  Ի
           ՀՀ Երևան քաղաքի ընդհանուր իրավասության առաջին ատյանի դատարանի կողմից 26.10.2017թ. տրված թիվ ԵԱԴԴ/0755/02/14 կատարողական թերթի համաձայն պետք է Արուսյակ Հովհաննիսյանից հօգուտ «ՎՏԲ-Հայաստան բանկ» ՓԲԸ-ի բռնագանձել` 23.146,02 ԱՄՆ դոլարին համարժեք ՀՀ դրամ և 100.473,8 ՀՀ դրամ գումար, որից 13,000 ԱՄՆ դոլարին համարժեք ՀՀ դրամը՝ վարկի գումար, 7.610,63 ԱՄՆ դոլարին համարժեք ՀՀ դրամը՝ վարկի դիմաց հաշվարկված տոկոս, 2.535,39 ԱՄՆ դոլարին համարժեք ՀՀ դրամը՝ ժամկետանց տոկոսի դիմաց հաշվարկված տույժ, 100.473,8 ՀՀ դրամը՝ օվերդրաֆտի գումարի առնվազն 10 տոկոսը չմարելու դեպքում տուգանք՝ բռնագանձումը տարածելով գրավադրված գույքի՝ Քնքուշ Պետրոսյանին, Ռոման Պետրոսյանին, Մարիա Պետրոսյանին և Վարդան Պետրոսյանին սեփականության իրավունքով պատկանող Արագածոտնի մարզի, Բազմաղբյուր համայնքի, 1 փողոց, 28 տուն հասցեում գտնվող 298.6քմ մակերեսով բնակելի տան և 0.114 հա տնամերձի վրա:
Արուսյակ Հովհաննիսյանից հօգուտ «ՎՏԲ-Հայաստան բանկ» ՓԲ Ընկերության բռնագանձել 190.413,6 ՀՀ դրամ որպես պետական տուրքի գումար:

Սկսած 27.02.2013 թվականից մինչև պարտավորությունների փաստացի մարումը վարկի մնացորդի՝ 13.000 ԱՄՆ դոլարին համարժեք ՀՀ դրամի և ժամկետանց տոկոսագումարի՝ 7.610,63 ԱՄՆ դոլարին համարժեք ՀՀ դրամի նկատմամբ հաշվարկել և պատասխանողից հօգուտ «ՎՏԲ-Հայաստան բանկ» ՓԲ ընկերության բռնագանձել յուրաքանչյուր ուշացած օրվա համար 0.2 տոկոսի չափով տույժի,  սահմանված չափով տուգանքի գումարներ, իսկ հօգուտ պետական բյուջեի բռնագանձել հաշվարկվող տույժի գումարների 2 տոկոսը՝ որպես պետական տուրքի գումար:
Կատարողական վարույթով բռնագանձման վերաբերյալ վճռի հարկադիր կատարման ընթացքում պարտապան Արուսյակ Հովհաննիսյանի գույքի վրա բռնագանձում տարածելու պարագայում պարզվել է, որ այդ գույքը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատիրոջ հանդեպ պարտավորությունների ամբողջական կատարումն ապահովելու համար:
Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.

Ո  Ր  Ո  Շ  Ե  Ց  Ի

Կասեցնել  22.05.2018թ. վերսկսված թիվ 03980320 կատարողական վարույթը 60-օրյա ժամկետով.

Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.
Որոշման պատճեն ուղարկել կողմերին։
Որոշումը կարող է բողոքարկվել դատական կարգով կամ վերադասության կարգով՝ որոշումը ստանալու օրվանից 10 օրվա ընթացքում։

Հարկադիր կատարող 

Արդարադատության  լեյտենանտ                                             Հ. Կոգարով
